
DISIEMBRE 7-13
GAMENG MANIPUD ITI SAO TI DIOS � LEVI-
TICO 10-11
“Dakdakkel Koma ti Ayattayo ken Jehova
Ngem iti Pamiliatayo”
(Levitico 10:1, 2) Kalpasanna, innala dagiti
annak ni Aaron a da Nadab ken Abihu ti pagik-
kanda iti insienso ket inikkanda iti beggang ken
insienso. Nagidatagda ken Jehova iti maiparit
a daton, a saanna nga imbilin nga aramiden-
da. 2 Gapuna, adda apuy manipud ken Jehova
a nanguram kadakuada, isu a natayda iti sa-
nguanan ni Jehova.
it-1 648
Di Mayalubog
Saan a maitunos iti linteg. Iti Levitico 10:1 ti Heb-
reo a sao a zar (pangbabai a porma, za·rah�; iti
literal, karkarna) naaramat mainaig iti ‘di maya-
lubog nga apuy, a saan nga imbilin kadakuada ti
Dios’ ngem indatag ti annak ni Aaron a da Na-
dab ken Abihu iti sanguanan ni Jehova ken gapu
iti dayta pinapatayna ida babaen ti apuy. (Le
10:2; Nu 3:4; 26:61) Kalpasan dayta, ni Jeho-
va kinunana ken Aaron: “Dikay uminum iti arak
wenno makabartek nga inumen, sika ken ti an-
nakmo a naikuyog kenka, no sumrekkayo iti tolda
ti gimong, tapno saankayo a matay. Paglinte-
gan dayta agingga iti tiempo a di nakedngan
maipaay kadagiti kaputotanyo, agpadpada a tap-
no mangaramid ti pagdumaan iti nagbaetan ti
nasantuan a banag ken ti natabbaaw ken iti nag-
baetan ti narugit a banag ken ti nadalus, ken
tapno isuro iti annak ti Israel dagiti amin nga
alagaden a sinao kadakuada ni Jehova babaen
ken Moises.” (Le 10:8-11) Agparang nga ipatuldo
daytoy a sibabartek idi da Nadab ken Abihu, a
dayta a kasasaad ti nangpatured kadakuada a
mangidaton iti apuy a saan a naibilin. Ti kasta

nga apuy mabalbalin a maikaniwas no maipa-
pan iti tiempo ken pamay-an a pannakaidaton
dayta wenno iti lugar a nakaidatonanna, wenno
mabalin nga insienso idi dayta a ti sangkapna
naiduma iti nadeskribir iti Exodo 30:34, 35. Ti si-
babartek a kasasaadda saan a maipagpambar iti
basolda.
(Levitico 10:4, 5) Gapuna, inayaban ni Moi-
ses da Misael ken Elzafan nga annak ni Uziel
nga angkel ni Aaron, ket kinunana: “Bagkaten-
yo dagiti kaanakanyo iti nasantuan a disso ket
iruaryo ida iti kampo.” 5 Immasidegda ket bi-
nagkatda dagiti bangkay a nakasuot iti opisial
a bado sa impanda iti ruar ti kampo, kas im-
bilin ni Moises.
(Levitico 10:6, 7) Kalpasanna, kinuna ni Moi-
ses ken ni Aaron ken kadagiti annakna a da
Eleazar ken Itamar: “Diyo baybay-an a kuso-
kuso ti buokyo wenno diyo pisangen dagiti
badoyo, tapno saankayo a matay ken saan a
makapungtot ti Dios iti intero nga Israel. Da-
giti kabagianyo nga Israelita ti mangsangit
kadagiti pinapatay ni Jehova iti apuy. 7 Dikay
rummuar iti ruangan ti tolda a pagkonsultaan
tapno saankay a matay, ta nabukbokankayo iti
nasantuan a lana ni Jehova.” Gapuna, inara-
midda ti imbaga ni Moises.

w11 7/15 31 ˚16
Nakastrekka Kadin iti Panaginana ti Dios?
16 Ti kabsat ni Moises a ni Aaron ket naipasango
iti kasta a narigat a situasion mainaig iti dua
nga annakna. Panunotenyo ti nariknana idi pi-
napatay ni Jehova ti annakna a da Nadab ken
Abihu gapu iti di umiso a panagidatonda. Siem-
pre, dayta ti namagpatingga iti pannakilangenda
kadagiti nagannakda. Ngem adda pay narigri-
gat nga aramiden ni Aaron ken dagiti matalek
nga annakna. Imbilin ni Jehova: “Dikay bay-an

nga agsugsugabba dagiti uloyo, ket dikay pigisen
dagiti kawesyo [iti panagladingityo], tapno saan-
kayo a matay ken tapno . . . saan nga agrurod
[ni Jehova] maibusor iti intero a gimong.” (Lev.
10:1-6) Nalawag ti bilin. Masapul a naun-uneg ti
panagayattayo ken Jehova ngem kadagiti di ma-
talek a kapamiliatayo.

Panagkali iti Naespirituan a Gameng
(Levitico 10:8-11) Kinuna ni Jehova ken ni
Aaron: 9 “No sumrekka ken dagiti annakmo iti
tolda a pagkonsultaan, dikay uminum iti arak
wenno aniaman a naingel nga inumen tapno
saankayo a matay. Daytoy a paglintegan ti ma-
surot iti agnanayon, 10 tapno mapagduma ti
nasantuan ken saan a nasantuan kasta met ti
narugit ken nadalus. 11 Rumbeng nga isuroyo
kadagiti Israelita ti amin nga imbilin ni Jehova
babaen ken Moises.”

w14 11/15 17 ˚18
Agbalintayo Koma a Nasantuan iti Amin a
Kababalintayo
18 Tapno agbalintayo a nasantuan, masapul a
sukimatentayo a naimbag ti Kasuratan ken ara-
midentayo ti kalikaguman ti Dios kadatayo.
Usigentayo dagiti annak ni Aaron a da Nadab
ken Abihu, a napapatay gapu iti panagidatonda
iti “di mayalubog nga apuy,” nalabit bayat a na-
bartekda. (Lev. 10:1, 2) Panunotentayo ti kinuna
ti Dios ken Aaron. (Basaen ti Levitico 10:8-11.)
Kayat kadi a sawen dayta a teksto a masapul a
saantay nga uminum iti aniaman nga inumen a
de-alkohol sakbay a mapantay makigimong? Pa-
nunotem daytoy a punto: Awantayon iti sidong ti
Linteg. (Roma 10:4) Iti dadduma a pagilian, adda
dagiti kapammatiantayo nga uminum iti kalka-
lainganna a kaadu ti arak sakbay a mapanda
makigimong. Adda idi uppat a kopa ti arak a na-
usar iti Paskua. Idi inrugi ni Jesus ti Memorial,
imminum iti arak agraman dagiti apostolna, a
dayta nga arak ti mangirepresentar iti darana.
(Mat. 26:27) Kondenaren ti Biblia ti panaginum

iti adu nga arak ken panagbartek. (1 Cor. 6:10;
1 Tim. 3:8) Saan met a kayat ti adu a Kristiano
ti uminum iti arak sakbay nga aramidenda ti
aniaman a kita ti sagrado a panagserbi gapu ta
saan nga ipalubos ti konsiensiada. Nupay kasta,
nagduduma ti kasasaad iti tunggal pagilian. Ti
napateg ket mapagduma koma dagiti Kristiano
ti “nasantuan a banag ken ti natabbaaw” tap-
no agtalinaedda a nasantuan ken makaay-ayo iti
Dios.
(Levitico 11:8) Diyo kanen ti aniaman a la-
sagda wenno sagiden ti bangkayda. Ibilangyo
a narugit dagita.
it-1 157 ˚4
An-animal
Dagitoy a limitasion mainaig iti pagtaraon na-
gaplikar laeng kadagidiay adda iti sidong ti
Mosaiko a Linteg, ta ti sasao ti Levitico 11:8 ket:
“Karugityo ida,” kayatna a sawen, karugit ida
dagiti Israelita. Iti pannakapagpatingga ti Lin-
teg maibatay iti sakripisio nga ipapatay ni Kristo
Jesus, nawaswas dagiti panangiparit, ket mamin-
san manen nga amin a tattao mabalinda nga
ibilang ti bagbagida nga adda iti sidong ti isu
met laeng a nalawa ti saklawna a probision a na-
ipakaammo ken Noe kalpasan ti Layus.—Col 2:
13-17; Ge 9:3, 4.

Panagbasa iti Biblia
(Levitico 10:1-15) Kalpasanna, innala dagiti
annak ni Aaron a da Nadab ken Abihu ti
pagikkanda iti insienso ket inikkanda iti beg-
gang ken insienso. Nagidatagda ken Jehova
iti maiparit a daton, a saanna nga imbilin
nga aramidenda. 2 Gapuna, adda apuy mani-
pud ken Jehova a nanguram kadakuada, isu
a natayda iti sanguanan ni Jehova. 3 Kalpa-
sanna, kinuna ni Moises ken ni Aaron: “Daytoy
ti imbaga ni Jehova, ‘Masapul a tratuendak a
nasantuan dagidiay umasideg kaniak, ket ma-
sapul nga idaydayawdak ti amin a tattao.’”
Saan a nagun-uni ni Aaron. 4 Gapuna, inaya-

ban ni Moises da Misael ken Elzafan nga annak
ni Uziel nga angkel ni Aaron, ket kinunana:
“Bagkatenyo dagiti kaanakanyo iti nasantuan
a disso ket iruaryo ida iti kampo.” 5 Immasideg-
da ket binagkatda dagiti bangkay a nakasuot
iti opisial a bado sa impanda iti ruar ti kam-
po, kas imbilin ni Moises. 6 Kalpasanna, kinuna
ni Moises ken ni Aaron ken kadagiti annakna
a da Eleazar ken Itamar: “Diyo baybay-an a
kusokuso ti buokyo wenno diyo pisangen da-
giti badoyo, tapno saankayo a matay ken saan
a makapungtot ti Dios iti intero nga Israel.
Dagiti kabagianyo nga Israelita ti mangsangit
kadagiti pinapatay ni Jehova iti apuy. 7 Dikay
rummuar iti ruangan ti tolda a pagkonsultaan
tapno saankay a matay, ta nabukbokankayo iti
nasantuan a lana ni Jehova.” Gapuna, inara-
midda ti imbaga ni Moises. 8 Kinuna ni Jehova
ken ni Aaron: 9 “No sumrekka ken dagiti an-
nakmo iti tolda a pagkonsultaan, dikay uminum
iti arak wenno aniaman a naingel nga inumen
tapno saankayo a matay. Daytoy a paglintegan
ti masurot iti agnanayon, 10 tapno mapagdu-
ma ti nasantuan ken saan a nasantuan kasta
met ti narugit ken nadalus. 11 Rumbeng nga
isuroyo kadagiti Israelita ti amin nga imbilin
ni Jehova babaen ken Moises.” 12 Kalpasan-
na, kinuna ni Moises ken ni Aaron ken kadagiti
nabati nga annakna a da Eleazar ken Itamar:
“Alaenyo ti natedda a daton a bukbukel a ma-
idatag ken Jehova kas daton a mapuoran ket
kanenyo iti asideg ti altar kas tinapay nga awan
lebadurana, ta nasantuan unay dayta. 13 Ma-
sapul a kanenyo iti nasantuan a disso, ta dayta
ti bingaymo agraman dagiti annakmo manipud
iti daton a mapuoran para ken Jehova. Daytoy
ti naibilin kaniak. 14 Sika ken dagiti annakmo a
lallaki ken babbai kanenyonto ti barukong ti da-
ton a mailili ken ti luppo ti sagrado a bingay
iti nadalus a disso. Naited daytoy kenka ken
kadagiti annakmo a lallaki kas bingayyo ma-
nipud kadagiti daton a pakikappia nga ipaay

dagiti Israelita. 15 Iyegdanto ti luppo ti sagrado
a bingay ken ti barukong ti daton a mailili ag-
raman ti taba dagiti daton a mapuoran, tapno
mailili iti sanguanan ni Jehova. Daytanto ti ag-
nanayon a bingaymo ken dagiti annakmo, kas
imbilin ni Jehova.”

DISIEMBRE 14-20
GAMENG MANIPUD ITI SAO TI DIOS � LEVI-
TICO 12-13
“Agsursuro Kadagiti Linteg Maipapan iti
Kukutel”
(Levitico 13:4, 5) Ngem no puraw ti marka iti
kudil ken narabaw laeng ken saan a pimmuraw
ti buokna, ikuarentinas ti padi dayta a tao iti
pito nga aldaw. 5 Eksamenen manen ti padi iti
maikapito nga aldaw, ket no makitana a nag-
sardeng ti impeksion ken saan a nagwaras iti
kudil, ikuarentinasna ti tao iti pito pay nga al-
daw.
wp18.1 7
Nagpason Wenno Moderno?
˙ Panangisina iti masakit.
Imbilin ti Mosaiko a Linteg—dagiti linteg nga
inted idi ti Dios iti Israel—a maisina dagiti ag-
kukutel. Idi laeng timmaud dagiti epidemia idi
1300’s ken 1400’s C.E., a nasursuro dagiti dok-
tor daytoy a prinsipio, a maibilang nga epektibo
agingga ita.—Levitico, kapitulo 13 ken 14.
(Levitico 13:45, 46) Masapul a mapisang da-
giti bado ti agkukutel a tao, saan a mapukisan
ti buokna, ken abbonganna ti imingna sa ipuk-
kawna, ‘Narugitak, narugitak!’ 46 Maibilang a
narugit agingga a saan nga umimbag ti sakit-
na. Masapul a maisina ti pagyananna, iti ruar
ti kampo.
wp16.4 9 ˚1
Ammoyo Kadi?
Mabuteng idi dagiti Judio iti kita ti leprosy (ku-
kutel) a gagangay idi panawen ti Biblia. No adda



mwbr20.12-IL 4

kasta a makaakar a sakit ti maysa a tao, maa-
pektaran dagiti nerve endings-na ket madadael
ken madisporma dagiti paset ti bagina. Awan pay
idi ti agas ti leprosy. Isu a maisina ti pagyanan
dagiti agkukutel ken obligadoda a mangipaka-
ammo iti dadduma ti kondisionda.—Levitico 13:
45, 46.

(Levitico 13:52) Masapul a puoranna ti naim-
pektaran a bado, inabel a delana wenno lienso,
wenno ti aniaman a naaramid iti lalat ta ma-
kadadael dayta. Masapul a maipuor.
(Levitico 13:57) Ngem no adda latta ti kimpet
a sakit iti sabali a paset ti bado, inabel a lupot,
wenno aniaman a naaramid iti lalat, agwarwa-
rasen ti sakit ket masapul nga ipuormo dayta.

it-2 75 ˚6
Kukutel
Iti kawkawes ken balbalay. Ti kukutel mabalin
met nga apektaranna ti delana wenno lienso a
kawkawes, wenno ti maysa nga aruaten a la-
lat. Mabalin a mapukaw daytoy a saplit babaen
iti panaglaba, ken adda idi dagiti urnos tapno
makuarentinas ti aruaten. Ngem no agtalinaed
ti dumuyaw a berde wenno lumabaga a saplit,
adda ti makapapatay a kukutel ket ti aruaten
mapuoran. (Le 13:47-59) No dagiti lennek a du-
muyaw a berde wenno lumabaga agparang iti
diding ti maysa a balay, ti padi mangipataw iti
kuarentinas. Nalabit kasapulan a malekkab dagi-
ti naapektaran a bato ket makarusan ti diding
iti uneg ti balay, a dagiti bato ken ti nakarus
nga argamasa maibelleng iti maysa a narugit a
disso iti ruar ti siudad. No agsubli ti saplit, ti ba-
lay maideklara a narugit ket marugpo, ket dagiti
material maibelleng iti maysa a narugit a dis-
so. Ngem iti balay a naideklara a nadalus, adda
urnos maipaay iti pannakagugor. (Le 14:33-57)
Naipasimudaag a ti kukutel a mangapektar iti
kawkawes wenno balbalay ket maysa kita ti buot
wenno ratik; nupay kasta, saan a masigurado
daytoy.

Panagkali iti Naespirituan a Gameng
(Levitico 12:2) “Ibagam kadagiti Israelita, ‘No
agsikog ti maysa a babai ket mangyanak iti la-
laki, maibilang a narugit iti pito nga aldaw, kas
iti pannakaibilangna a narugit bayat ti panag-
reglana.
(Levitico 12:5) “‘No babai ti iyanakna, ma-
ibilang a narugit iti 14 nga aldaw, kas iti
kasasaadna bayat ti panagreglana. Agtultuloy
a dalusanna ti bagina manipud iti dara iti su-
maruno nga 66 nga aldaw.
w04 5/15 23 ˚1
Dagiti Tampok iti Libro a Levitico
12:2, 5—Apay a “narugit” ti maysa a babai no
agpasngay? Naaramid dagiti mabagbagi tapno
mabukel dagiti perpekto a natauan a biag. Ngem
gapu kadagiti natawid nga epekto ti basol, naad-
daan dagiti annak iti imperpekto ken sibabasol a
biag. Ti temporario a tiempo ti ‘di kinadalus’ a
nainaig iti panagpasngay, kas iti panagregla ken
panagruar ti semilia, ipalagipna ti natawid a ba-
sol. (Levitico 15:16-24; Salmo 51:5; Roma 5:12)
Dagiti naikalikagum a pagannurotan iti pannaka-
gugor tulonganna dagiti Israelita a mangtarus
a kasapulan ti daton a pangsubbot tapno ma-
abbongan ti kinamanagbasol ti sangatauan ken
maisubli ti kinaperpekto ti tao. Gapuna, ti Linteg
nagbalin kadakuada a ‘manangisuro a mangitu-
rong ken Kristo.’—Galacia 3:24.
(Levitico 12:3) Makugitto ti anakna iti maika-
walo nga aldaw.
wp18.1 7
Nagpason Wenno Moderno?
˙ Tiempo ti pannakakugit.
Kiddawen idi ti Linteg ti Dios a makugit ti ubing
a lalaki iti maikawalo nga aldawna. (Levitico 12:3)
Kadagiti kayyanak, naammuan nga agbalin laeng
a normal ti panagbalay ti darada kalpasan ti
umuna a lawas. Idi panawen ti Biblia, sakbay ti
moderno a panangagas, proteksion ti panaguray
iti nasurok a makalawas sakbay ti pannakakugit.

Panagbasa iti Biblia
(Levitico 13:9-28) “No agkukutel ti maysa a
tao, masapul a maipan iti padi 10 a mangek-
samen kenkuana. No adda puraw a letteg iti
kudilna a nangpapuraw iti dutdot sa bimtak
ti letteg, 11 nakaro a kukutel dayta. Ipakaam-
mo ti padi a narugit dayta a tao ket saanna
a masapul nga ikuarentinas. 12 No makita ti
padi a nagwaras ti kukutel iti intero a bagi
manipud ulo agingga iti dapan, 13 ket nata-
kuatanna a nagwaras ti kukutel iti amin a
kudilna, ipakaammo ti padi a nadalus dayta a
tao. Nagbalin a puraw ti amin a kudilna, isu
a maibilang a nadalus. 14 Ngem no bumtak ti
letteg, maibilang a narugit dayta a tao. 15 No
makita ti padi ti bimtak a letteg, ipakaammo-
na a narugit dayta a tao. Narugit ti bimtak
a letteg. Kukutel dayta. 16 Ngem no pumuraw
manen ti bimtak a letteg, masapul a mapan
iti padi. 17 Eksamenen ti padi, ket no pimmu-
raw ti letteg, ipakaammona a nadalus dayta
a tao. 18 “No adda tumaud a busali iti kudil
ti maysa a tao ket immimbag, 19 ngem adda
nagtubo iti dayta a puraw a letteg wenno luma-
baga a puraw a marka, masapul nga agpakita
iti padi. 20 Eksamenen ti padi, ket no makita-
na a naun-uneg ngem iti kudil ken pimmuraw
ti dutdot, ipakaammona a narugit dayta a tao.
Kukutel dayta a timmaud iti busali. 21 Ngem no
eksamenen ti padi ket nakitana a saan a pim-
muraw ti dutdot ken saan a naun-uneg ngem
iti kudil ken pimmusiaw, ikuarentinasna ti tao
iti pito nga aldaw. 22 No nalawag a nagwaras
iti kudil, ipakaammo ti padi a narugit dayta
a tao. Sakit dayta. 23 Ngem no saan a nagwa-
ras ti marka, limteg laeng dayta. Ipakaammo
ti padi a nadalus dayta a tao. 24 “No adda
masinit ket lumabaga a puraw wenno pumuraw
ti nasinit a kudilna, 25 masapul nga eksame-
nen dayta ti padi. No pumuraw ti dutdot iti
marka ken naun-uneg dayta ngem iti kudil, ku-
kutel ti timmaud iti nasinit a kudil. Ipakaammo

ti padi a narugit dayta a tao. Kukutel dayta.
26 Ngem no eksamenen dayta ti padi ket ma-
kitana a saan a pimmuraw ti dutdot iti marka
ken saan a naun-uneg ngem iti kudil ken pim-
musiaw, ikuarentinasna dayta a tao iti pito nga
aldaw. 27 Eksamenen ti padi iti maikapito nga
aldaw, ket no nagwaras iti kudil, ipakaammona
a narugit dayta a tao. Kukutel dayta. 28 Ngem
no saan a nagwaras ti marka ken pimmusiaw,
limteg laeng ti nasinit a kudil. Ipakaammo ti
padi a nadalus dayta a tao.

DISIEMBRE 21-27
GAMENG MANIPUD ITI SAO TI DIOS � LEVI-
TICO 14-15
“Masapul a Nadalus Dagiti Pudno nga Ag-
daydayaw”
(Levitico 15:13-15) “‘No simmardengen ti pa-
nagparuar dayta a tao ken immimbagen,
palabsenna ti pito nga aldaw a pannakada-
lusna. Masapul a labaanna dagiti badona ken
agdigus iti danum a naala iti ubbog ket mai-
bilangen a nadalus. 14 Iti maikawalo nga aldaw,
mangala iti dua a pagaw wenno dua a sibong
ti atap a kalapati ket mapan iti sanguanan ni
Jehova iti ruangan ti tolda a pagkonsultaan sa
itedna dagita iti padi. 15 Idaton dagita ti padi.
Ti maysa ket kas daton gapu iti basol ken ti
maysa ket kas daton a mapuoran. Idaton da-
gita ti padi tapno madalusan ti masakit a tao
iti sanguanan ni Jehova.
it-2 685
Panagdigus, Panagbuggo
Gapu iti nadumaduma a rason, makalikaguman
idi nga agdigus ti kaaduan nga Israelita tapno
nadalusda maigapu iti linteg. Maibilang idi a “na-
rugit” ket kasapulan nga agdigus ti asinoman
a maimbagan manipud panagkukutel, ti asino-
man a makasagid iti bambanag a nakaidekketan
dagidiay addaan iti “panagpasayasay,” ti lalaki
a naaddaan iti panagruar ti semilia, ti babai a

kalkalpasna a nagkadawyan wenno nagpadara,
wenno ti asinoman a nakinaig. (Le 14:8, 9; 15:
4-27) Ti tao a simrek iti tolda nga ayan ti maysa
a bangkay, wenno sinagidna dayta, ket maibilang
a “narugit” ken kasapulan a magugoran iti pang-
dalus a danum. No adda asinoman nga agkedked
a mangtungpal iti daytoy nga alagaden, “ma-
sapul a magessat iti tengnga ti kongregasion,
agsipud ta santuario ni Jehova ti tinulawanna.”
(Nu 19:20) Ngarud mayanatup a ti panagbuggo
ket nausar iti piguratibo a pamay-an, a mangipa-
simudaag iti nadalus a takder iti sanguanan ni
Jehova. (Sal 26:6; 73:13; Isa 1:16; Eze 16:9) Ti
panagbuggo iti kinapudno a sao ni Jehova, nga
isimbolo ti danum, ket addaan bileg a mangda-
lus.—Efe 5:26.
(Levitico 15:28-30) “‘Ngem no nalpasen ti pa-
nagreglana, mangpalabas iti pito nga aldaw,
sa maibilangen a nadalus. 29 Iti maikawalo nga
aldaw, mangala iti dua a pagaw wenno dua
a sibong ti atap a kalapati ket itedna dagita
iti padi iti ruangan ti tolda a pagkonsultaan.
30 Idatag ti padi ti maysa a billit kas daton gapu
iti basol ken ti maysa kas daton a mapuoran.
Aramiden dayta ti padi tapno madalusan ti ba-
bai iti sanguanan ni Jehova.
it-2 698 ˚2
Panagkadawyan
Naibilang met a narugit ti babai kabayatan ti
di normal a panagpasayasay iti dara wenno ti
‘panagbulos a nabaybayag ngem iti kinarugit ti
panagkadawyanna,’ ket iti dayta a tiempo maibi-
lang a narugit dagiti bambanag a maiddaanna
wenno matugawanna kasta met dagiti tattao a
makasagid kadagitoy a banag. No sumardengen
ti di normal a panagpasayasay, bumilang ti babai
iti pito nga aldaw, ket kalpasan dayta maibila-
ngen a nadalus. Iti maikawalo nga aldaw, dua a
pagaw wenno dua nga atap a kalapati ti iyeg
ti babai iti padi, isu a mangaramid iti pana-
ngabbong maipaay iti babai, kalpasanna ti padi
idatagna ken Jehova ti maysa kadagitoy a par-
sua kas daton gapu iti basol ket daydiay maysa

kas daton a mapuoran.—Le 15:19-30; kitaenyo ti
NADALUS, KINADALUS.
(Levitico 15:31) “‘Masapul ngarud a tulongan-
yo dagiti Israelita tapno agbalinda a nadalus
ket saanda a matay gapu iti panangrugitda iti
tabernakulo, nga adda iti tengngada.
it-2 470
Nasantuan a Disso
2. Ti tolda ti gimong ken, idi agangay, ti templo.
Ti intero nga urnos, a pakairamanan ti para-
angan ti tabernakulo ken dagiti paraangan ti
templo, ket nasantuan a disso. (Ex 38:24; 2Cr
29:5; Ara 21:28) Dagiti kangrunaan a bambanag
nga adda iti paraangan isu ti altar ti sakripisio
ken ti gambang a palanggana. Nasantuan dagi-
toy a banag. Dagidiay laeng tattao a nadalus
sigun iti ipapaalagad ti Linteg ti makastrek iti
paraangan ti tabernakulo iti aniaman a tiempo;
kasta met, ti asinoman a narugit ti kasasaadna
saanna a mabalin ti sumrek kadagiti paraangan
ti templo. Kas pagarigan, ti maysa a babai a
narugit ti kasasaadna saanna a mabalin a sagi-
den ti aniaman a nasantuan a banag, saanna
met a mabalin ti sumrek iti nasantuan a dis-
so. (Le 12:2-4) Nabatad nga uray ti kasasaad
nga agtultuloy a kinarugit iti biang dagiti Israeli-
ta ket naibilang a panangtulaw iti tabernakulo.
(Le 15:31) Dagidiay mangidatag kadagiti daton
maipaay iti pannakadalus manipud panagkukutel
inyegda ti sakripisioda agingga laeng iti ruangan
ti paraangan. (Le 14:11) Ti asinoman a narugit
a tao saanna a mabalin ti makiraman iti paki-
kaykaysa a sakripisio iti tabernakulo wenno iti
templo, ta aglak-am iti ipapatay.—Le 7:20, 21.

Panagkali iti Naespirituan a Gameng
(Levitico 14:14) “Mangala ti padi iti dadduma
a dara ti daton gapu iti biddut, ket ipulagidna
iti kannawan a piditpidit ti tao a madaldalusan
ken iti tangan ti kannawan nga ima ken sakana.
(Levitico 14:17) Ipulagid ti padi ti dadduma a
natedda a lana nga adda iti dakulapna iti kan-

nawan a piditpidit ti tao a madaldalusan ken
iti kannawan a tangan ti ima ken sakana, kas
iti inaramidna iti dara ti daton gapu iti biddut.
(Levitico 14:25) Kalpasanna, partienna ti ur-
bon a kalakian a karnero kas daton gapu iti
biddut, ket mangala ti padi iti dara dayta a da-
ton sa ipulagidna iti kannawan a piditpidit ti
tao a madaldalusan ken iti tangan ti kanna-
wan nga ima ken sakana.
(Levitico 14:28) Ipulagid ti padi ti dadduma a
lana nga adda iti dakulapna iti kannawan a pi-
ditpidit ti tao a madaldalusan ken iti kannawan
a tangan ti ima ken sakana, kas iti inaramid-
na iti dara ti daton gapu iti biddut.
it-2 110 ˚2
Lapayag
Idi maisaad ti kinapadi idiay Israel, naibilin ken
Moises nga alaenna ti dadduma iti dara ti ka-
lakian a karnero ti pannakaisaad ket ikabilna
dayta iti piditpidit ti makannawan a lapayag ni
Aaron ken iti piditpidit ti makannawan a lapa-
yag ti tunggal maysa kadagiti annakna, kasta
met iti makannawan nga ima ken makannawan a
saka. Daytoy a paset ti seremonia ipasimudaag-
na a rebbeng koma nga adda direkta nga epekto
dayta iti mangngeganda, iti trabaho nga arami-
denda, ken iti wagas a pannagnada. (Le 8:22-24)
Umasping iti dayta, iti kaso ti nadalusan nga ag-
kukutel, kinuna ti Linteg a mangala ti padi iti
sumagmamano a dara ti kalakian a karnero a na-
idaton kas daton gapu iti babak, kasta met iti
sumagmamano a lana a naidaton, ket ikabilna
dagita iti piditpidit ti makinkannawan a lapayag
ti agkukutel. (Le 14:14, 17, 25, 28) Ti maysa nga
umas-asping nga urnos ket makita iti probision
a naipaay iti tao a nagtarigagay nga agtultuloy
nga agpaadipen ken apona agingga iti tiempo a
di nakedngan. Iti kasta a kaso, ti apo ipidegna ti
adipen iti maysa a bautek, ket tebbenganna ti
lapayag ti adipen babaen ti kulukol. Daytoy a na-
patak a marka, a naaramid iti lapayag, nabatad
nga inrepresentarna ti tarigagay ti adipen nga

agtultuloy a situtulnog nga ipangagna ti apona.
—Ex 21:5, 6.

w14 11/15 9 ˚7
No Apay a Masapul nga Agbalintayo a Nasan-
tuan
7 Idi naisaad ti kinapadi iti Israel, naikkan iti dara
ti kalakian a karnero ti makannawan a lapayag,
tangan ti ima, ken tangan ti saka ti Nangato a
Padi a ni Aaron ken dagiti annakna. (Basaen ti
Levitico 8:22-24.) Daytoy a pannakausar ti dara
ipasimudaagna a masapul nga aramiden dagiti
papadi ti amin a kabaelanda a mangitungpal iti
annongenda. Umasping iti dayta, nangipakita ti
Nangato a Padi a ni Jesus iti perpekto nga ulidan
kadagiti napulotan ken iti sabsabali a karnero.
Dimngeg dagiti lapayagna iti panangiwanwan ti
Dios, inusarna dagiti imana a nangitungpal iti
pagayatan ni Jehova, ken saan a pulos simmia-
si dagiti sakana iti nasantuan a dana.—Juan 4:
31-34.
(Levitico 14:43-45) “Ngem no agparang ma-
nen ti impeksion iti balay ken agwaras kalpasan
a maikkat dagiti naimpektaran a bato ti diding,
makuskosan ti uneg ti balay, ken mapalitada-
an manen, 44 sumrek ti padi ket eksamenenna
dayta. No nagwaras ti impeksion iti balay, ma-
kadadael dayta ket maibilang a narugit ti balay.
45 Iparebbana ti balay ket maipan dagiti bato,
tarikayo, ken amin a naikkat a palitadana iti
narugit a disso iti ruar ti siudad.
g 1/06 14, kahon
Buot—Gayyem ken Kabusor!
NADAKAMAT AYA TI BUOT IDI PANAWEN TI BIB-
LIA?
Ti libro ti Biblia a Levitico dinakamatna “ti saplit
[didigra, Ti Biblia, Philippine Bible Society] a ku-
kutel iti maysa a balay,” a kayatna a sawen adda
iti mismo a pasdek. (Levitico 14:34-48) Naibaga
a daytoy a pasamak a naawagan met iti “ma-
kapapatay a kukutel,” ket maysa a kita ti ratik
wenno buot, ngem saan a sigurado daytoy. Ania-
man ti kasasaad, imbilin ti Linteg ti Dios kadagiti

makimbalay nga ikkatenda dagiti naimpektaran a
bato, karusenda ti intero nga uneg ti balay, ken
amin a maatap a banag ket ibellengda iti ruar ti
siudad iti “maysa a narugit a disso.” No agsub-
li ti didigra, maideklara a narugit ti intero a balay
isu a marugpo ken maibelleng. Dagiti detalyado
a pammilin ni Jehova iparangarangda ti nauneg
a panagayatna iti ilina ken iti kinasalun-atda.

Panagbasa iti Biblia
(Levitico 14:1-18) Intuloy a kinuna ni Jehova
ken ni Moises: 2 “Daytoy ti linteg a masurot iti
aldaw a maipakaammo a nadalusen ti agkuku-
tel. Masapul a maipan iti padi. 3 Rummuar ti
padi iti kampo ket kitaenna ti agkukutel. No
immimbagen, 4 ibilin ti padi a mangyeg iti dua
a sibibiag a billit a maibilang a nadalus, sanga
ti kayo a sedro, nalabaga a lupot, ken mula a
hisopo para iti pannakadalusna. 5 Ibaga ti padi
a maparti ti maysa a billit iti ngatuen ti karam-
ba a nakargaan iti danum ti ubbog. 6 Ngem
alaenna ti sibibiag a billit agraman ti sanga ti
kayo a sedro, nalabaga a lupot, ken mula a hi-
sopo ket isawsawna dagita iti dara ti billit a
naparti iti ngatuen ti danum a naala iti ubbog.
7 Kalpasanna, mamimpito a warsianna ti tao
a nadalusanen manipud iti kukutel ket ipaka-
ammona a nadalusen dayta a tao, sa ibulosna
iti tanap ti sibibiag a billit. 8 “Ti tao a ma-
daldalusan masapul a labaanna dagiti badona,
kiskisanna ti intero a bagina, ken agdigus ket
maibilangen a nadalus. Kalpasanna, mabalin-
nan ti sumrek iti kampo ngem agyan iti ruar ti
toldana iti pito nga aldaw. 9 Iti maikapito nga
aldaw, masapul a kiskisanna ti amin a buok ti
ulo, timid, ken kidayna. Kalpasanna, labaanna
dagiti badona, agdigus, ket maibilangen a na-
dalus. 10 “Iti maikawalo nga aldaw, mangala iti
dua a nasalun-at nga urbon a kalakian a kar-
nero, maysa a nasalun-at a kabaian a karnero
nga agarup maysa ti tawenna, tallo nga apag-
kapullo ti efa a napino nga arina a nalaokan iti
lana kas daton a bukbukel, ken maysa a log

a lana; 11 ket ipan ti padi ti tao a madaldalu-
san, agraman dagiti datonna, iti sanguanan ni
Jehova iti ruangan ti tolda a pagkonsultaan.
12 Alaen ti padi ti urbon a kalakian a karnero
ket idatagna kas daton gapu iti biddut agra-
man ti maysa a log a lana, ket ingatona nga
ilili dagita kas daton iti sanguanan ni Jehova.
13 Kalpasanna, partienna ti urbon a kalakian a
karnero iti nasantuan a disso, iti pagpartian iti
daton gapu iti basol ken daton a mapuoran.
Kas iti daton gapu iti basol, kukua ti padi ti
daton gapu iti biddut. Nasantuan unay dayta.
14 “Mangala ti padi iti dadduma a dara ti da-
ton gapu iti biddut, ket ipulagidna iti kannawan
a piditpidit ti tao a madaldalusan ken iti tangan
ti kannawan nga ima ken sakana. 15 Alaen ti
padi ti maysa a log a lana ket mangibukbok iti
bassit iti kannigid a dakulapna. 16 Kalpasanna,
isawsawna ti kannawan a ramayna iti lana nga
adda iti kannigid a dakulapna ket mamimpi-
to nga iwarsina dayta iti sanguanan ni Jehova.
17 Ipulagid ti padi ti dadduma a natedda a lana
nga adda iti dakulapna iti kannawan a piditpi-
dit ti tao a madaldalusan ken iti kannawan a
tangan ti ima ken sakana, kas iti inaramidna
iti dara ti daton gapu iti biddut. 18 Ikabil ti padi
ti natedda a lana iti dakulapna iti ulo ti tao a
madaldalusan. Aramiden daytoy ti padi tapno
maibilang a nadalus dayta a tao iti sanguanan
ni Jehova.

DISIEMBRE 28–ENERO 3
GAMENG MANIPUD ITI SAO TI DIOS � LEVI-
TICO 16-17
“Aldaw ti Panangabbong ken Sika”
(Levitico 16:12) “Kalpasanna, alaenna ti pagik-
kan iti insienso a napno iti beggang manipud
iti altar iti sanguanan ni Jehova ken ti dua a
rakem a napino ken nabanglo nga insienso, ket
ipanna dagita iti uneg ti kortina.



w19.11 21 ˚4
Dagiti Leksion a Maadaltayo iti Libro a Levitico
4 Basaen ti Levitico 16:12, 13. Iladawam daytoy
nga eksena iti Aldaw ti Panangabbong: Sum-
rek ti nangato a padi iti tabernakulo. Daytoy ti
umuna iti tallo a gundaway a sumrek iti Kasa-
santuan iti dayta nga aldaw. Iggaman ti maysa
nga imana ti pagkargaan iti nabanglo nga in-
sienso, sa iggaman met ti sabali nga imana ti
balitok a pagkargaan a napno iti beggang. Ag-
sardeng iti sango ti kortina a nangabbong iti
pagserkan ti Kasasantuan. Siraraem a sumrek iti
Kasasantuan sa agtakder iti sanguanan ti lakasa
ti tulag. Arigna nakatakder iti sanguanan ni Je-
hova a Dios! Kalpasanna, siaannad nga ibukbok
ti padi ti nasantuan nga insienso iti beggang,
ket mapno ti siled iti makaay-ayo a banglo. In-
ton agangay, sumrek manen iti Kasasantuan nga
awitna ti dara ti daton gapu iti basol. Paliiwem
ta puoranna ti insienso sakbay nga idatagna ti
dara ti daton gapu iti basol.
(Levitico 16:13) Ikabilna met ti insienso iti
beggang iti sanguanan ni Jehova, ket ti asuk ti
insienso abbonganna ti kalub ti Lakasa ti Tes-
timonia, tapno saan a matay.
w19.11 21 ˚5
Dagiti Leksion a Maadaltayo iti Libro a Levitico
5 Ania ti maadaltayo iti pannakausar ti insienso
iti Aldaw ti Panangabbong? Ipakita ti Biblia a da-
giti awaten ni Jehova a kararag dagiti matalek
nga agdaydayaw kenkuana ket mayarig iti in-
sienso. (Sal. 141:2; Apoc. 5:8) Laglagipentayo a
siraraem nga ipan ti nangato a padi ti insienso iti
sanguanan ni Jehova. Kasta met, no umasideg-
tayo ken Jehova iti kararag, addaantayo koma iti
nauneg a panagraem. Agbutengtayo kenkuana.
Naimpusuan nga agyamantayo ta ipalpalubos ti
Namarsua iti uniberso nga umasideg ken sumi-
ngedtayo kenkuana, kas iti maysa nga ubing nga
umasideg iti amana. (Sant. 4:8) Awatennata-
yo kas gagayyemna! (Sal. 25:14) Apresiarentayo
unay daytoy a pribilehio ket saantayo a kayat a
paayen ni Jehova.

(Levitico 16:14, 15) “Isawsawna ti ramayna iti
dadduma a dara ti baka ket ipatedtedna dayta
iti sanguanan ti makindaya a sikigan ti kalub,
ket mamimpito nga ipatedtedna ti dadduma
a dara iti sanguanan ti kalub. 15 “Kalpasanna,
partienna ti kalding kas daton gapu iti basol
para kadagiti Israelita, ket ipanna ti dara iti
uneg ti kortina ken aramidenna met laeng ti
inaramidna iti dara ti baka. Ipatedtedna dayta
iti kalub ken iti sangona.
w19.11 21 ˚6
Dagiti Leksion a Maadaltayo iti Libro a Levitico
6 Laglagipentayo a masapul a puoran ti nangato
a padi ti insienso sakbay nga idatagna dagiti
daton. Iti kasta, masiguradona nga anamongan
isuna ti Dios inton idatagna dagiti daton. Ania
ti maadaltayo? Idi adda ni Jesus ditoy daga,
adda napateg a banag a masapul nga aramiden-
na sakbay a maidatonna ti biagna—napatpateg
pay ngem iti panangisalakanna iti sangatauan.
Ania dayta? Masapul nga agtulnog ken Jehova iti
intero a panagbiagna tapno awaten ni Jehova ti
datonna. Iti kasta, mapaneknekan ni Jesus a ti
panagtulnog ken Jehova ti kasayaatan a wagas
ti panagbiag. Maalangon ni Jesus—wenno ma-
paneknekanna nga umiso ken nainkalintegan—ti
kinasoberano, wenno ti pamay-an ti panangitu-
ray, ni Amana.

Panagkali iti Naespirituan a Gameng
(Levitico 16:10) Ngem ti kalding a napili nga
agbalin kas Azazel pagtakderenna a sibibiag iti
sanguanan ni Jehova ken aramidenna iti day-
ta ti seremonia ti panangabbong, sa ibulosna
ti kalding iti let-ang.
it-1 313 ˚2
Azazel
Kas inlawlawag ni apostol Pablo, babaen ti pa-
nangidaton ni Jesus iti bukodna a perpekto a
natauan a biag kas sakripisio maipaay iti bas-
basol ti sangatauan, dakdakkel nga amang
ti naaramidanna ngem iti nagun-odan babaen

“ti dara dagiti toro ken dagiti kalding.” (Heb
10:4, 11, 12) Nagserbi ngarud kas “kalding
a pagdas-alan ti basol,” yantangay ‘inawit-
na dagiti sakittayo,’ daydiay “naduyok gapu
iti salungasingtayo.” (Isa 53:4, 5; Mt 8:17; 1Pe
2:24) ‘Impanawna’ ti basbasol dagiti amin a
mangwatwat iti pammati iti pateg ti sakripi-
siona. Imparangarangna ti probision ti Dios a
naan-anay a pannakalipat ti kinamanagbasol.
Kadagitoy a wagas, ti kalding a “maipaay ken
Azazel” iladawanna ti sakripisio ni Jesu-Kristo.

(Levitico 17:10, 11) “‘Ilaksidkonto ti asinoman
nga Israelita wenno ganggannaet a residente
a mangan iti dara ti aniaman a parsua. Masa-
pul a mapapatay. 11 Ta adda iti dara ti biag ti
aniaman a parsua, ket imbilinko a maidaton
dayta iti rabaw ti altar kas pangabbong kada-
giti basolyo. Ti dara ti mangabbong iti basol
gapu iti biag nga adda iti dayta.

w14 11/15 10 ˚10
No Apay a Masapul nga Agbalintayo a Nasan-
tuan
10 Basaen ti Levitico 17:10. Imbilin ni Jehova ka-
dagiti Israelita a saanda a kanen ti “aniaman a
kita ti dara.” Ti iyaadayo iti dara—dara man ti
animal wenno tao—ket makalikaguman met ka-
dagiti Kristiano. (Ara. 15:28, 29) Maamaktayo
uray laeng iti panangpanunot nga ‘iturong ti Dios
ti rupana maibusor kadatayo’ ken ikkatennatayo
iti kongregasionna. Ay-ayatentayo ti Dios ken ka-
yattayo a pagtulnogan. Uray maipasangotayo iti
situasion a pagpeggadan ti biagtayo, determina-
dotayo latta a saan a tumulok kadagiti kiddaw
ken ibilin dagidiay di makaam-ammo ken Jehova
ken saan nga agtultulnog kenkuana. Wen, eks-
pektarentayo a laisendatayo dagiti tattao gapu
iti iyaadayotayo iti dara, ngem determinadotayo
koma nga agtulnog iti Dios. (Jud. 17, 18) Ania ti
makatulong kadatayo a ‘sititibker a mangiked-
deng’ a saantayo a mangan wenno agpayalison
iti dara?—Deut. 12:23.

Panagbasa iti Biblia
(Levitico 16:1-17) Nakisao ni Jehova ken ni
Moises kalpasan ti ipapatay ti dua nga annak
ni Aaron gapu iti iyaasidegda ken Jehova. 2 Ki-
nuna ni Jehova ken ni Moises: “Ibagam ken
Aaron a kabsatmo a saan a basta sumrek iti
nasantuan a disso iti uneg ti kortina, iti sa-
ngo ti kalub ti Lakasa, tapno saan a matay, ta
agparangakto iti ulep iti rabaw ti kalub. 3 “Da-
gitoy ti masapul nga itugot ni Aaron no sumrek
iti nasantuan a disso: maysa nga urbon a ka-
lakian a baka kas daton gapu iti basol ken
maysa a kalakian a karnero kas daton a ma-
puoran. 4 Masapul nga isuotna ti nasantuan a
lienso a bado ken ti lienso a sapinna ti ma-
ngabbong iti bagina, ket agbarikes iti lienso
ken ikabilna iti ulona ti espesial a lienso a tur-
bante. Nasantuan dagita a bado. Masapul nga
agdigus sa isuotna dagita. 5 “Masapul a ma-
ngala kadagiti Israelita iti dua a kalakian nga
urbon a kalding kas daton gapu iti basol ken
maysa a kalakian a karnero kas daton a ma-
puoran. 6 “Idatag ni Aaron ti kalakian a baka
kas daton gapu iti basol, a para kenkuana, tap-
no maabbongan ti basolna ken ti pamiliana.
7 “Kalpasanna, alaenna ti dua a kalding ket pa-
takderenna dagita iti sanguanan ni Jehova iti
ruangan ti tolda a pagkonsultaan. 8 Pilien ni
Aaron babaen ti panagbunot no ania kadagiti
dua a kalding ti para ken Jehova ken ti agbalin
kas Azazel. 9 Idatag ni Aaron ti kalding a napi-
li para ken Jehova ket pagbalinenna kas daton
gapu iti basol. 10 Ngem ti kalding a napili nga
agbalin kas Azazel pagtakderenna a sibibiag
iti sanguanan ni Jehova ken aramidenna iti
dayta ti seremonia ti panangabbong, sa ibu-
losna ti kalding iti let-ang. 11 “Idatag ni Aaron
ti kalakian a baka, a para kenkuana, kas daton
gapu iti basol tapno maabbongan ti basol-
na ken ti pamiliana, sa partienna ti baka.
12 “Kalpasanna, alaenna ti pagikkan iti in-
sienso a napno iti beggang manipud iti altar

iti sanguanan ni Jehova ken ti dua a rakem a
napino ken nabanglo nga insienso, ket ipan-
na dagita iti uneg ti kortina. 13 Ikabilna met
ti insienso iti beggang iti sanguanan ni Jeho-
va, ket ti asuk ti insienso abbonganna ti kalub
ti Lakasa ti Testimonia, tapno saan a matay.
14 “Isawsawna ti ramayna iti dadduma a dara
ti baka ket ipatedtedna dayta iti sanguanan
ti makindaya a sikigan ti kalub, ket mamim-
pito nga ipatedtedna ti dadduma a dara iti
sanguanan ti kalub. 15 “Kalpasanna, partienna
ti kalding kas daton gapu iti basol para ka-
dagiti Israelita, ket ipanna ti dara iti uneg ti
kortina ken aramidenna met laeng ti inaramid-
na iti dara ti baka. Ipatedtedna dayta iti kalub
ken iti sangona. 16 “Masapul nga aramiden ni
Aaron daytoy a panangdalus iti Kasasantuan
gapu kadagiti narugit nga aramid dagiti Israeli-
ta ken kadagiti kamali ken basolda. Kasta met
ti aramidenna iti tolda a pagkonsultaan, nga
adda iti tengnga dagitoy nga agar-aramid iti
kinarugit. 17 “Masapul nga awan ti sabali a tao
iti tolda a pagkonsultaan no sumrek iti nasan-
tuan a disso tapno mangaramid iti seremonia
ti panangabbong agingga a rummuar. Arami-
denna dayta para iti bagina, iti pamiliana, ken
iti intero nga Israel.

